
        -Апа, апа, апа, - дигән сүзләрне ишеткәч, үземнең   яраткан укытучымны  искә төшердем. Шушы  “апа”  сүзенә никадәр  тирән мәгънә салынган.  Укытучыга өмет тулы күпме күзләр төбәлгән.  Бу сүзләрне  ишеткәч, аның киң  маңгаен, елмаеп торган кара күзләрен күргән кебек булдым. Мин һәрвакыт янәшәмдә  укытучы апамның нурлы йөзен, җылы карашын тоям.
Әйе, укытучымның ягымлы, матур тавышын ишетү күңелгә рәхәтлек бирә. Аның  яхшылык  тулы  күзләренә тутырып   карагач та,  ярдәм  итәсенә ышанасың. Белем юлына аяк басып кергәч тә, беренче буразнаны сызарга ул миңа булышты.  Ә бу буразналарны турылыгын саклап дәвам иттерүче дә,  кирәкле юлны күрсәтүче дә укытучы апам булды.  Авырлыклар янында да югалып калмавым, яхшы билгеләренә генә укуым өчен, мин аңа  бик рәхмәтле. Кирәк чакта  алтынга тиң киңәшен биреп, аңламасам, яныма килеп,  кат – кат  аңлатучым ул минем.                      

Укытучыларга никадәр бала язмышы сыйган. Үзләре тәрбияләгән укучылар өчен алар һәрвакыт җавап тота. Нинди генә хезмәт иясе үтми укытучы кул астыннан. Шулай булгач, укытучы һәр һөнәрнең асылы дияргә тулы хакыбыз бар. Һәр кеше үзенең гомерендә ирешкәннәре өчен остазларына бурычлы һәм рәхмәтле. Мөгаллимнәр һәрвакыт  олы хөрмәткә лаек. Еллар узган саен апа сүзенең тылсымлы икәненә төшенәсең. Тормышка маяк күрсәтүче син, укытучы апам. 
